
2020ko abenduaren 31, osteguna 

1
GIPUZKOAKO LURRALDE HISTORIKOKO XEDAPEN OROKORRAK

GIPUZKOAKO FORU ALDUNDIA

OGASUN ETA FINANTZA DEPARTAMENTUA

527/2020 Foru Agindua, abenduaren 28koa, zeinaren bidez aldatzen den «Finantza-
aktiboekin eta beste balore higigarri batzuekin egindako eragiketen urteko aitorpena» 
izeneko 198 eredua onartu eta haren aurkezpen moduak ezartzen dituen urtarrilaren 

21eko 27/2018 Foru Agindua.

Urtarrilaren 21eko 27/2018 Foru Aginduaren bidez, onartuta gelditu ziren «Finantza 
aktiboekin eta beste balore higigarri batzuekin egindako eragiketen urteko aitorpena» 
aurkezteko 198 eredua eta haren aurkezpen moduak.

Aipatutako foru agindua onartu zenetik hona, hainbat alditan aldatu da, zehazki 2018an 
eta 2019an. Izan ere, besteak beste, eredua egokitu nahi izan da kotizazio ofizialean 
onartuta ez dauden baloreen kasuan ekarpenak itzultzea xede duten kapital 
murriztapeneko eragiketak edo jaulkipen prima banatzeko eragiketak egiten dituzten 
entitateen informazio betebeharrera, bai eta harpidetza eskubideen salmentari buruzko 
eremu berriak sartu ere.

Eredua zergadunei balore negoziatuen kartera eramaten laguntzeko behar den 
informaziora egokitzeko asmoz, une honetan beharrezkoa da 198 ereduan aldaketa jakin 
batzuk sartzea.   

Ildo horretan, «Kodearen gakoa» eremua aldatzen da, arau orokor gisa baloreak 
jaulkitzailearen ISIN kodearen eta identifikazio fiskaleko zenbakiaren bidez (IFZ) 
identifikatu beharra ezartzeko.

Aldi berean, «Jaulkitzailearen kodea» eremua jaulkitzailearen IFZren bidez 
identifikatzeko erreserbatzen da, eta eremu berri bat sortzen da, «ISIN kodea», baloreen 
identifikazio kode horren identifikazio gehigarria jasotzeko.

Bestetik, aldatu egiten da «jatorriaren gakoa» eremua, kostu gabeko mortis causa eta 
inter vivos eskualdaketak bereizteko. Halaber, zehazten da akzio liberatuen entrega 
kostu bidezko eragiketatzat joko dela.

Horrez gain, «Eragiketaren gakoa» eremua aldatzen da eta gako berriak sartzen dira 
baloreen desdoblamenduari eta elkartzeari dagozkien eragiketetarako (L gakoa), akzio 

liberatuen entregetarako (X gakoa) eta gerorapena duten bat-egite eta zatiketetarako (Y 
eta Z gakoak, hurrenez hurren). Halaber, kapital murriztapeneko eragiketei dagozkien 
gakoak berrantolatzen dira, eta bereizi egiten dira ekarpenen itzulketari dagozkionak (G 
eta I gakoak) eta gako berriak (J gakoa balioen amortizazioetatik datozen 
murrizpenetarako eta K gakoa, berriz, banatu gabeko mozkinetatik datozen 
murrizpenetarako).

«Merkatuaren gakoa» ere aldatzen da, bigarren mailako balore merkatu ofizialak 
bereizteko: batetik, Europar Batasunekoak eta, bestetik, gainerako herrialdeetakoak.

Halaber, eremu hauek eransten dira: eragiketaren gastuei buruzko eremu bat, 
zergadunaren balore zorrorako beharrezkoa den informazio osagarria baita; lotutako 
eragiketa jakin batzuen identifikazioaren eremu bat («Lotutako eragiketaren hurrenkera 
zenbakia» izeneko eremu berria); eta enpresak berregituratzeko eragiketetan emandako 
edo jasotako konpentsazio monetarioetarako eremua.

Gainera, egun berean egindako eragiketei dagokien «Eragiketaren ordua» eremu berria 
sortzen da, eragiketen sekuentziaren hurrenkera zehazteko.

«Aitortzailearen izaera» eremua aldatzen da. Gaur egun, marka gisa agertzen da 1. 
motako erregistroan, eta 2. motako erregistrora pasatzen da. Hala, hobetu egiten dira 
eragiketa batzuetan gertatu izan diren akatsak saihesteko behar diren baliozkotze 
informatikoak.

Azkenik, 198 ereduan eremu berri bat gehitzen da, «Lotutako eragiketaren ekitaldia», 
bertan aitorpenarena berarena ez den ekitaldi bati dagozkion lotutako eragiketei buruz 
bakarrik informatzeko asmoz.

Aurreko guztiak kontuan hartuta, foru agindu honen bidez aldatu egiten dira urtarrilaren 
21eko 27/2018 Foru Agindua eta 198 eredua, lehenago zehaztutako aldaketak sartuta.  

Horiek horrela, hau

XEDATZEN DUT

Artikulu bakarra.  Aldatzea urtarrilaren 21eko 27/2018 Foru Agindua, «Finantza-
aktiboekin eta beste balore higigarri batzuekin egindako eragiketen urteko aitorpena» 
izeneko 198 eredua» onartu eta haren aurkezpen moduak ezartzen dituena.

Aldaketa hauek sartzen dira «Finantza- aktiboekin eta beste balore higigarri batzuekin 
egindako eragiketen urteko aitorpena» izeneko 198 eredua onartu eta haren aurkezpen 
moduak ezartzen dituen urtarrilaren 21eko 27/2018 Foru Aginduan:

Bat.    Aldatu egiten da «Kode gakoa» eremua, hain zuzen ere I. eranskinean jasotako 
198 ereduaren diseinu fisiko eta logikoen 2. motako erregistroan (aitortuaren erregistroa) 
120 posizioa hartzen duena. Honela idatzita gelditzen da:

«—Posizioak: 120.

Izaera: Numerikoa.

Eremuen azalpena: Kodearen gakoa.

«Jaulkitzailearen kodea» eremuaren edukia eta, hala badagokio, ISIN kodea 
identifikatzen ditu.

Oro har, baloreak 4 gakoa jarriz identifikatuko dira, salbu eta baloreei ez bazaie ISIN 
kodea esleitu edo jaulkitzaileari ez bazaio IFZrik esleitu.

Honako balore hauek izan ditzake:

1.    Baloreak jaulkitzailearen IFZren bidez bakarrik identifikatuta daude.

2.    Baloreak ISIN kodearen bidez bakarrik identifikatuta daude.

3.    ISIN koderik ez duten atzerriko baloreei dagokie.     

4.    Baloreak ISIN kodearen bidez (317-328 posizioak) eta jaulkitzailearen IFZren bidez 
(121-132 posizioak) identifikatuta daude.»

Bi.    Aldatu egiten da «Jaulkitzailearen kodea» eremua, I. eranskinean jasotako 198 
ereduaren diseinu fisiko eta logikoen 2. motako erregistroan (aitortuaren erregistroa) 
121-132 posizioak hartzen dituena. Honela idatzita gelditzen da.

«—Posizioak: 121-132.

Izaera: Alfanumerikoa.

Eremuen azalpena: Jaulkitzailearen kodea.

«Kodearen gakoa» eremuak (2. motako erregistroaren 120 posizioa) 1 balioa hartzen 
duenean, Zerga Administrazioak emandako identifikazio fiskaleko zenbakia jarriko da. 
Berme edo gozamen eskubideak direnean, berriz, haiei lotutako ondasunen titularraren 
IFZ jarriko da («Kodearen gakoa» eremuko kasua, 120 posizioa, 1 balioarekin 
identifikatua).               

«Kodearen gakoa» eremuan (120 posizioa) 4 balioarekin identifikatutako baloreen 
kasuan, eremu honetan Zerga Administrazioak jaulkitzaileari emandako identifikazio 
fiskaleko zenbakia jarriko da. ISIN kodeari dagokion identifikazioa «ISIN kodea» 
eremuan beteko da, 317-328 posizioetan.        

ISINik ez duten atzerriko baloreen kasuan, aldiz, «ZXX» gakoa jarriko da; «XX» herrialde 
jaulkitzailearen kodea izango da, abenduaren 14ko 567/2016 Foru Agindua, «Ez-
egoiliarren errentaren gaineko zerga. Establezimendu iraunkorrik gabeko ez-egoiliarrak. 
Ez-egoiliarren kontuen aitorpen informatiboa» izeneko 291 eredua onartu, eta haren 
aurkezpen moduak eta herrialde eta lurraldeen kodeen zerrenda ezartzen dituena, 
jasotzen dituen herrialde gakoen arabera («Kodearen gakoa» eremua, 120 posizioa, 3 
balioa).              

«Kodearen gakoa» eremuan (120 posizioa) 2 balioarekin identifikatutako baloreen 
kasuan, eremu honek ez du edukirik izango, eta «ISIN kodea» eremua (317-328 
posizioak) bete beharko da.»

Hiru.    Aldatu egiten da «Jatorriaren gakoa» eremua, I. eranskinean jasotako 198 
ereduaren diseinu fisiko eta logikoen 2. motako erregistroan (aitortuaren erregistroa) 133 
posizioa hartzen duena. Honela idatzita gelditzen da:

«—Posizioak: 133.

Izaera: Alfabetikoa.

Eremuen azalpena: Jatorriaren gakoa.

Gako hauetako bat jarri behar da:

A.    Kostu bidezko eragiketak. Era berean, akzio liberatuen entregan gako hau jarriko da.

B.    Kostu gabeko inter vivos eragiketak.

C.    Gainerako gakoetan jasota ez dauden adjudikazio edo aplikazio eragiketak.

D.    Kostu gabeko mortis causa eragiketak.»

Laugarrena.    Aldatu egiten da «Eragiketaren gakoa» eremua, I. eranskinean jasotako 
198 ereduaren diseinu fisiko eta logikoen 2. motako erregistroan (aitortuaren erregistroa) 
134 posizioa hartzen duena. Honela idatzita gelditzen da:

«—Posizioak: 134.

Izaera: Alfabetikoa.

Eremuen azalpena: Eragiketaren gakoa.

Gako hauetako bat jarriko da.

Gakoa: A.

Esanahia: Eskubideak eskuratzea edo eratzea.

Gakoa: B.

Esanahia: Eskubideak eskuratzea edo eratzea irailaren 27ko 1416/1991 Errege 
Dekretuak, burtsako eragiketa bereziei eta balore kotizatuen nahiz batez besteko kanbio 
ponderatuen burtsaz kanpoko eskualdaketei buruzkoak, 2. artikuluan jasotako eragiketen 
bidez.

Gakoa: C.

Esanahia: Trukatzea.

Bi eragiketa aitortuko dira: trukea bera eta harpidetza. Lotutako eragiketa horietan, 
identifikatu behar da, eragiketaren hurrenkera zenbakiaz gain («Hurrenkera zenbakia» 
eremua, 84-90 posizioak), lotutako truke edo harpidetzaren hurrenkera zenbakia 
(«Lotutako eragiketaren hurrenkera zenbakia» eremua, 341-347 posizioak).   

Gakoa: D.

Esanahia: Bihurtzea.

4/12 or.Gipuzkoako Aldizkari Ofiziala

31/12/2020file:///C:/Users/baldechm/Desktop/WEB/2020/Gipuzkoako%20Aldizkari%20Ofiziala....



Bi eragiketa aitortuko dira: bihurketa bera eta harpidetza. Lotutako eragiketa horietan, 
dagokion eragiketaren hurrenkera zenbakiaz gainera («Hurrenkera zenbakia» eremua, 
84-90 posizioak), lotutako bihurketa edo harpidetzaren hurrenkera zenbakia («Lotutako 
eragiketaren hurrenkera zenbakia» eremua, 341-347 posizioak) identifikatu behar 
da.              

Gakoa: E.

Esanahia: Eskubideak ezeztatzea edo azkentzea.

Gakoa: F.

Esanahia: Jaulkipen prima itzultzea. Eragiketa mota honetan gako hau jarriko da, baldin 
eta ez badagokio «H» gakoa jartzea.

Gakoa: G.

Esanahia: Ekarpenak itzuliz kapitala murriztea. Eragiketa mota honetan gako hau jarriko 
da, baldin eta ez badagokio «I» gakoa jartzea.

Gakoa: H.

Esanahia: Europako Parlamentuaren eta Kontseiluaren 2004ko apirilaren 21eko 
2004/39/EE Zuzentarauan araututako merkatuetako batean negoziatzeko onartuta ez 
dauden eta sozietate edo entitateen funts propioetan parte hartzea aderazten duten 
baloreen jaulkipen prima itzultzea.

Gakoa: I.

Esanahia: Kapitala murriztea Europako Parlamentuaren eta Kontseiluaren 2004ko 
apirilaren 21eko 2004/39/EE Zuzentarauan araututako merkatuetako batean 
negoziatzeko onartuta ez dauden eta sozietate edo entitateen funts propioetan parte 
hartzea adierazten duten baloreei dagozkien ekarpenak itzuliz.    

Gakoa: J.

Baloreak amortizatuz kapitala murriztea.

Gakoa: K.

Esanahia: Banatu gabeko mozkinetatik datorren kapital murriztapena.

Gakoa: L.

Esanahia: Baloreen desdoblamendua eta elkartzea.

Bi eragiketa aitortuko dira: baloreen desdoblamenduari edo elkartzeari dagokiona eta 
harpidetzeari dagokiona. Lotutako eragiketa hauetan, identifikatu behar da, eragiketaren 
hurrenkera zenbakiaz gain, («Hurrenkera zenbakia» eremua, 84-90 posizioak), lotutako 
desdoblamenduari (edo elkartzeari) dagokion eragiketaren edo harpidetze eragiketaren 
hurrenkera zenbakia («Lotutako eragiketaren hurrenkera zenbakia» eremua, 341-347 
posizioak).

Gakoa: O.

Esanahia: Zenbait zerga neurri onartzen duen apirilaren 6ko 2/2004 Foru Arauaren 
bigarren xedapen gehigarrian araututako balore maileguak.

Gakoa: P.

Esanahia: Balore mailegua eratzea.

Gakoa: Q.

Esanahia: Balore mailegua azkentzea.

Gakoa: S.

Esanahia: Harpidetzea.

Gakoa: T.

Esanahia: Eskualdatzea, amortizatzea edo itzultzea.

Gakoa: U.

Esanahia: Amortizatzea, eskualdatzea edo itzultzea irailaren 27ko 1416/1991 Errege 
Dekretuak, burtsako eragiketa bereziei eta balore kotizatuen nahiz batez besteko kanbio 
ponderatuen burtsaz kanpoko eskualdaketei buruzkoak, 2. artikuluan jasotako eragiketen 
bidez.

Gakoa: V.

Esanahia: baloreak trukatzea, sozietateen gaineko zergan bat-egiteak, zatiketak, 
aktiboen ekarpenak, balore trukeak eta aktibo nahiz pasibo osoaren lagapenak egiteko 
ezarrita dagoen araubide bereziaren babesean.

Bi eragiketa aitortuko dira: baloreen trukaketa bera eta harpidetza. Lotutako eragiketa 
hauetan, identifikatu behar da, eragiketaren hurrenkera zenbakiaz gain, («Hurrenkera 
zenbakia» eremua, 84-90 posizioak), lotutako truke edo harpidetzaren hurrenkera 
zenbakia («Lotutako eragiketaren hurrenkera zenbakia» eremua, 341-347 posizioak).   

Gakoa: X.

Esanahia: Akzio liberatuak entregatzea.

Aitortuak aurretik zituen harpidetza eskubideei dagozkien akzioen kasuan jarriko da gako 
hau.      

Aitortuak aurretik zituen harpidetza eskubideak nahikoak ez badira eta aitortuak beste 
eskubide batzuk eskuratu baditu akzio berriak harpidetzeko, ez da «X» gakoa jarriko. 
Lotutako bi erregistro independente aitortuko dira: bat, harpidetza eskubideen 
eskurapenari dagokiona (eragiketaren gakoa: «A»), eta, bestea, akzioen harpidetzari 
dagokiona (eragiketaren gakoa: «S»). Lotutako eragiketa hauetan, identifikatu behar da, 
eragiketaren hurrenkera zenbakiaz gain, («Hurrenkera zenbakia» eremua, 84-90 
posizioak), lotutako eskurapen edo harpidetza eragiketaren hurrenkera zenbakia 

(«Lotutako eragiketaren hurrenkera zenbakia» eremua, 341-347 posizioak).  

Gakoa: Y.

Esanahia: Bat egitea, Sozietateen gaineko Zergaren Foru Arauaren 101. artikuluan 
ezarritako baldintzak betetzen direnean.

Bi eragiketa aitortuko dira: bat egiteari dagokiona eta harpidetzeari dagokiona. Lotutako 
eragiketa hauetan, identifikatu behar da, eragiketaren hurrenkera zenbakiaz gain, 
(«Hurrenkera zenbakia» eremua, 84-90 posizioak), lotutako bat egiteko eragiketaren edo 
harpidetze eragiketaren hurrenkera zenbakia («Lotutako eragiketaren hurrenkera 
zenbakia» eremua, 341-347 posizioak).

Bat egiteko eragiketak ez baditu betetzen Sozietateen gaineko Zergaren 2/2014 Foru 
Arauaren 101. artikuluan ezarritako baldintzak, C gakoa jarriko da.

Gakoa: Z.

Esanahia: Zatiketa, Sozietateen gaineko Zergaren 2/2014 Foru Arauaren 101. artikuluan 
ezarritako baldintzak betetzen direnean.

Bi eragiketa aitortuko dira: zatiketa eta harpidetza. Lotutako eragiketa hauetan, 
identifikatu behar da, eragiketaren hurrenkera zenbakiaz gain, («Hurrenkera zenbakia» 
eremua, 84-90 posizioak), lotutako zatiketa edo harpidetzarene hurrenkera zenbakia 
(«Lotutako eragiketaren hurrenkera zenbakia» eremua, 341-347 posizioak).               

Zatiketa eragiketak ez baditu betetzen Sozietateen gaineko Zergaren Foru Arauaren 101. 
artikuluan ezarritako baldintzak, C gakoa jarriko da.

Gakoa: W.

Esanahia: Bestelako eragiketak.»

Bost.    Aldatu egiten da «Merkatuaren gakoa» eremua, I. eranskinean jasotako 198 
ereduaren diseinu fisiko eta logikoen 2. motako erregistroan (aitortuaren erregistroa) 135 
posizioa hartzen duena. Honela idatzita gelditzen da:

«— Posizioak: 135.

Izaera: Alfabetikoa.

Eremuen azalpena: Merkatuaren gakoa.

Eragiketa negoziatzen den merkatuaren arabera, hauek adieraziko dira:

Gakoa: A.

Esanahia: Espainiako bigarren mailako balore merkatu ofiziala.

Gakoa: B.

Esanahia: Atzerriko baloreen Europar Batasuneko bigarren mailako merkatu ofiziala.

Gakoa: C.

Esanahia: Espainiako beste merkatu batzuk.

Gakoa: D.

Esanahia: Atzerriko beste merkatu batzuk.

Gakoa: F.

Esanahia: Fede emaile publikoek kontrolatutako eragiketak.

Gakoa: O.

Esanahia: Merkatutik kanpo eginiko eragiketak (OTC).   

Gakoa: P.

Esanahia: Atzerriko baloreen (Europar Batasunekoak kanpoan utzita) bigarren mailako 
merkatu ofiziala.»

Sei.    Aldatu egiten da «Konpentsazioak» eremua, I. eranskinean jasotako 198 
ereduaren diseinu fisiko eta logikoen 2. motako erregistroan (aitortuaren erregistroa) 
224-235 posizioak hartzen dituena. Honela idatzita gelditzen da:

«— Posizioak: 224-235.

Izaera: Numerikoa.

Eremuaren azalpena: Konpentsazioak.

Balore maileguen kasuan «O» bat jarri bada «Eragiketaren gakoa» eremuan (2. motako 
erregistroko 134 posizioa), konpentsazioen zenbatekoa jarriko da eremu honetan.        

«Eragiketaren gakoa» eremuaren (2. motako erregistroko 134 posizioa) gainerako 
gakoetan (L, V, Y eta Z gakoen kasuan izan ezik), hauxe jarriko da: urriaren 2ko 
878/2015 Errege Dekretuaren 81.etik 84. artikulura bitartean ezarritako balore 
negoziagarriak likidatzeko prozeduraren ondoriozko konpentsazio eta doikuntzen 
zenbatekoa.

Eremu hau bitan banatuta dago:

224-233. Konpentsazioen zenbatekoaren zati osoa.

234-235. Konpentsazioen zenbatekoaren zati hamartarra.»

Zazpi.    «ISIN kodea» eremua gehitzen da, I. eranskinean jasotako 198 ereduaren 
diseinu fisiko eta logikoen 2. motako erregistroan (aitortuaren erregistroa) 317-328 
posizioak hartzen dituena. Honela idatzita gelditzen da:

«— Posizioak: 317-328.

Izaera: Alfanumerikoa.

Eremuen azalpena: ISIN kodea.

«Kodearen gakoa» eremuan (2. motako erregistroko 120 posizioa) 2 eta 4 balioak jarri 
badira, ISIN kodea jarri beharko da. Kode hori konfiguratu behar da Balore Merkatuaren 
Batzorde Nazionalak, balore negoziagarriak eta bestelako finantza tresna batzuk 
kodifikatzeko dituen eginkizunen barruan, kodeen egiturari buruz emandako uztailaren 
28ko 1/2010 Arau Teknikoan ezarritakoarekin bat etorrita.»

Zortzi.    «Eragiketaran gastuak» eremua gehitzen da, I. eranskinean jasotako 198 
ereduaren diseinu fisiko eta logikoen 2. motako erregistroan (aitortuaren erregistroa) 
329-340 posizioak hartzen dituena. Honela idatzita gelditzen da:

«— Posizioak: 329-340.

Izaera: Numerikoa.

Eremuen azalpena: Eragiketaren gastuak.

«Balorearen gakoa» eremuan (2. motako erregistroko 137 posizioa) A jarri bada, eta 
«Merkatuaren gakoa» eremuan A, B edo P gakoa jarri bada, eremu honetan 
eragiketaren ondoriozko gastuak jarriko dira, halakorik izan bada.            

Eremu hau bete gabe utzil ahal izango da errentaren hartzailea sozietateen gaineko 
zergaren edo ez-egoiliarren errentaren gaineko zergaren zergaduna (establezimendu 
iraunkorra duena) bada.

Eremu hau bitan banatuta dago:

329-338. Eragiketaren gastuen zenbatekoaren osoaren zati osoa.

339-340. Eragiketaren gastuen zenbatekoaren zati hamartarra.»

Bederatzi.    «Lotutako eragiketaren hurrenkera zenbakia» eremua gehitzen da, I. 
eranskinean jasotako 198 ereduaren diseinu fisiko eta logikoen 2. motako erregistroan 
(aitortuaren erregistroa) 341-347 posizioak hartzen dituena. Honela idatzita gelditzen da:

«— Posizioak: 341-347.

Izaera: Numerikoa.

Eremuen azalpena: Lotutako eragiketaren hurrenkera zenbakia.

Eremu hau «Eragiketaren gakoa» eremuan (134 posizioa) C, D, L, V, Y eta Z gakoak 
dagozkien eragiketen kasuan beteko da, eta bakoitzari lotutako eragiketaren 
«Hurrenkera zenbakia» eremuan (84-90 posizioak) agertzen den hurrenkera zenbakia 
jarri beharko da.

Halaber, harpidetza eskubideak eskuratzeko eragiketen (A eragiketa gakoa) eta akzioak 
harpidetzeko eragiketen (S eragiketa gakoa) kasuan beteko da, eragiketa horiek lotu 
behar direnean, «Eragiketaren gakoa» eremuko X gakoan adierazitakoaren arabera.»

Hamar.    «Emandako/jasotako konpentsazio monetarioa» eremua gehitzen da, I. 
eranskinean jasotako 198 ereduaren diseinu fisiko eta logikoen 2. motako erregistroan 
(aitortuaren erregistroa) 348-360 posizioak hartzen dituena. Honela idatzita gelditzen da:

«— Posizioak: 348-360.

Izaera: Alfanumerikoa.

Eremuen azalpena: Emandako/jasotako konpentsazio monetarioa.

«Eragiketaren gakoa» eremuan (134 posizioa) L, V, Y edo Z jarri bada, eragiketan 
emandako edo jasotako konpentsazio monetarioaren zenbatekoa jarriko da, hala 
badagokio.  

Eremu hau honela banatuta dago:

348. Konpentsazioaren zeinua. «N» balioa baino ez da jarriko, aitortuak emandako 
konpentsazio monetarioak direnean.               

349-358. Emandako edo jasotako konpentsazio monetarioaren zenbatekoaren zati osoa.

359-360. Emandako edo jasotako konpentsazio monetarioaren zenbatekoaren zati 
hamartarra.»

Hamaika.    «Eragiketaren ordua» eremua gehitzen da, I. eranskinean jasotako 198 
ereduaren diseinu fisiko eta logikoen 2. motako erregistroan (aitortuaren erregistroa) 
361-366 posizioak hartzen dituena. Honela idatzita gelditzen da:

«— Posizioak: 361-366.

Izaera: Numerikoa.

Eremuen azalpena: Eragiketaren ordua:

«Merkatuaren gakoa» eremuan (135 posizioa) A, B edo P gakoa jarri bada, zehatz 
adierazitako da noiz egin den eragiketa: ordua, minutua eta segundoa.

Eremu hau ez da bete behar aitortu berak egun berean prezio berean egindako 
eragiketak direnean. Halaber, bete gabe utzi ahal izango da errentaren hartzailea 
sozietateen gaineko zergaren zergaduna edo ez-egoiliarren errentaren gaineko zergaren 
zergaduna (establezimendu iraunkorra duena) denean.             

Eremu hau hirutan banatuta dago:

361-362. Eragiketaren ordua, 24 orduko formatuan.

363-364. Eragiketaren minutua.

365-366. Eragiketaren segundoa.»

Hamabi.    Kendu egiten da «Aitortzailearen izaera» eremua, I. eranskinean jasotako 198 
ereduaren diseinu fisiko eta logikoen 2. motako erregistroan (aitortuaren erregistroa) 198 
posizioa hartzen duena. Honela idatzita gelditzen da.

Hamahiru.    «Aitortzailearen izaera» eremua gehitzen da, I. eranskinean jasotako 198 
ereduaren diseinu fisiko eta logikoen 2. motako erregistroan (aitortuaren erregistroa) 367 
posizioa hartzen duena. Honela idatzita gelditzen da:

«— Posizioa: 367.

Izaera: Alfabetikoa.

Eremuen azalpena: Aitortzailearen izaera.

Eremu hau «X» batez beteko da, kasu honetan bakarrik: urriaren 14ko 33/2014 
Dekretuaz onartutako Pertsona Fisikoen Errentaren gaineko Zergaren Erregelamenduko 
89.9 artikuluan adierazitako eragiketetan, baldin eta aitortzaileak eragiketa horietan esku 
hartzen badu abenduaren 17ko 47/2013 Foru Dekretuaz onartutako Gipuzkoako Lurralde 
Historikoko Zerga betebehar formalen Erregelamenduko 51. artikuluan adierazitako 
aitorpen informatzailea aurkeztera behartuta dagoen subjektu gisa.

Gainerako kasuetan, eremu hau bete gabe utziko da.»

Hamalau.    «Lotutako eragiketaren ekitaldia» eremua gehitzen da, I. eranskinean 
jasotako 198 ereduaren diseinu fisiko eta logikoen 2. motako erregistroan (aitortuaren 
erregistroa) 368-371 posizioak hartzen dituena. Honela idatzita gelditzen da:

«— Posizioak: 368-371.

Izaera: Numerikoa.

Eremuen azalpena: Lotutako eragiketaren ekitaldia.          

Eremu hau beteko da baldin eta «Lotutako eragiketaren hurrenkera zenbakia» (341-347 
posizioak) aitorpenarenaz besteko ekitaldi bati badagokio bakarrik.                

Lotutako eragiketa oraindik egiteko badago, eremu honetan «0001» jarri behar da.

Gainerako kasuetan, eremu hau bete gabe utziko da.»

Hamabost.    Aurrerantzean «Zuriuneak» eremuak 372-500 posizioak hartuko ditu. 
Eremu horrek I. eranskinean jasotako 198 ereduaren diseinu fisiko eta logikoen 2. 
motako erregistroan (aitortuaren erregistroa) 317-500 posizioak hartzen ditu.

Hamasei.    II. eranskina bertan behera utzi eta foru agindu honen eranskina ezartzen da 
haren ordez.

Azken xedapen bakarra.  Indarrean jartzea eta aplikatzea.

Foru agindu hau Gipuzkoako ALDIZKARI OFIZIALEAN argitaratzen den egunean jarriko da 
indarrean, eta 2020ari dagokionez 2021ean aurkeztu behar den aitorpenari aplikatuko 
zaio lehenengo aldiz.

Donostia, 2020ko abenduaren 28a.—Jokin Perona Lerchundi, Ogasun eta Finantza 
Departamentuko foru diputatua.    
                (7067)

